
GOUVÈNÈ HOCHUL ANONSE EVÈNMAN SELEBRASYON SANTENÈ NAN PAK 
ETA NEW YORK YO  

  
Yo ankouraje vizitè yo pou yo patisipe nan aktivite Santenè espesyal yo atravè 

Eta New York  
  

Espektak Ayewonotik Bethpage nan Pak Eta Jones Beach ap fèt samdi 25 me ak 
dimanch 26 me  

  
  

Gouvènè Kathy Hochul jodi a te ankouraje rezidan ak vizitè New York yo pou yo 
kòmanse ete bonè lè yo vizite yon Pak Eta, yon plaj oswa yon Sit Istorik nan wikenn 
Jounen Memoryal sa a. Biwo Pak, Lwazi ak Prezèvasyon Istorik (Office of Parks, 
Recreation and Historic Preservation, OPRHP) Eta New York la ap selebre Santenè 
Pak Eta New York la avèk anpil pwogram ak evènman pou rasanble moun ansanm, jwi 
vas resous natirèl yo atravè eta a, epi onore eritaj enpòtan sistèm nan. Wikenn nan 
make tou 20èm anivèsè Espektak Ayewonotik Bethpage (Bethpage Airshow) la nan 
Pak Eta Jones Beach.  
  
"Sezon ete a rive epi li lè pou w jwi bèl aktivite deyò New York ak zanmi ak fanmi nan 
pak eta a, plaj oswa tèren kan yo", Gouvènè Hochul te deklare. "Nou kontan selebre 
Santenè sistèm Pak Eta New York ane sa a, pandan n ap travay pou amelyore ak atire 
plis vizitè nan destinasyon inik sa yo pou pwochen syèk la."  
  
Espektak Ayewonotik Bethpage samdi 25 me ak dimanch 26 me a pral make 20èm 
anivèsè li, ansanm ak 95èm anivèsè Pak Eta Jones Beach la. Se yon evènman ki 
favorab pou fanmi ki mete aksan sou sèvis ame nasyon an, ak pwogram ak aktivite 
pandan wikenn nan. Gen plis enfòmasyon ki disponib isit la.  
  
Komisè Enterimè Biwo Pak, Lwazi ak Prezèvasyon Istorik nan Eta New York la, 
Randy Simons, te deklare, "Pandan 100 ane, Pak Eta ak Sit Istorik yo ofri vizitè ete yo 
opòtinite inik pou rekreyasyon ak edikasyon, epi ane sa a se yon bagay espesyal. Kit 
ane sa a make premye vizit ou oswa yon tradisyon anyèl, gen yon kalandriye konplè 
bagay pou w fè ak wè soti nan South Fork nan Long Island pase nan Southern Tier rive 
nan Rivyè St. Lawrence, ak tout lye ki nan mitan yo."  
  

https://gcc02.safelinks.protection.outlook.com/?url=https%3A%2F%2Fbethpageairshow.com%2F&data=05%7C02%7CRicardo.Pelaez%40otda.ny.gov%7C2c793e9590e6472a53f608dc7c11f513%7Cf46cb8ea79004d108ceb80e8c1c81ee7%7C0%7C0%7C638521663784055589%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=gyNDHZWcDUpJsCxtF6vkQ74nfo1ieyJYgcFuwZN6%2FRs%3D&reserved=0


OPRHP ankouraje piblik la tou pou ale nan pwogram Santenè sa yo atravè eta a nan 
mwa k ap vini yo:  

• 1e jen – Selebrasyon 100èm Anivèsè Sit Istorik Eta Crailo (Rensselaer)  

• 22 jen – Selebrasyon Pak Eta Long Island nan Pak Eta Hecksher (East Islip)  

• 29 jen – "Bash at the Beach” nan Pak Eta Hamlin Beach (Hamlin)  

• 20 jiyè – Selebrasyon Eritaj Pak Eta NY nan Pak Eta Letchworth (Castile)  

• 27 jiyè & 28 jiyè - Lagè Nò Ameriken 1812 Grand Tactical nan Sit Istorik Eta 
Sackets Harbor Battlefield (Sackets Harbor)  

• 4 out – Selebrasyon 95èm Anivèsè Jones Beach (Wantagh)  

• 10 out – Selebrasyon Pak Eta Hecksher (East Islip)  

• 16 out – FèT Allegany State Park Beach (Salamanca)  

• 17 Out – Selebrasyon Pak Eta Montauk Point (Montauk)  

• 21 out – 2 septanm – Pak Eta NY nan Fwa Eta NY la (Syracuse)  

• 31 out – Selebrasyon Jounen Travay nan Pak Eta Darien Lakes (Darien Center)  

• 22 septanm – Pwomnad Familyal nan kad Santenè nan Pak Eta Beaver Island 
(Grand Island)  

• 5 oktòb – Selebrasyon Prezèv Pak Eta Konnetquot River (Oakdale)  

• 6 oktòb – Festival Pak Eta Shirley Chisholm (Brooklyn)  

• 9-10 oktòb – Konferans Entènasyonal Spa Heritage nan Pak Eta Saratoga Spa 
(Saratoga Springs)  

• 7 desanm – Ouvèti Egzibisyon Fotografik "Faces of Riverbank" nan Pak Eta 
Danny Farrell Riverbank (Manhattan)  

  
Pwogram sa yo bati sou eksitasyon evènman anvan yo, ki gen ladan Pwomnad nan 
Premye Jou yo (First Day Hikes), ouvèti Egzibisyon Santenè nan Pak Eta Finger Lakes 
(Finger Lakes State Park Centennial Exhibit) epi Jounen Mwen Renmen Pak Mwen (I 
Love My Park Day) an. Yo ofri vizitè yo opòtinite pou yo fè eksperyans tout seri aktivite 
pak eta yo ak sit istorik yo kapab ofri, pandan y ap ba yo yon ti moman pou yo reflechi 
ak apresye angajman Eta New York pran anvè tè piblik ak prezèvasyon istorik pandan 
100 dènye ane ki sot pase yo. N ap pibliye plis enfòmasyon sou evènman sa yo sou 
sitwèb OPRH depi li disponib.  
  
Nou ap raple vizitè yo tou ke kan yo ouvri wikenn sa a nan pak eta yo, epi rezèvasyon 
limite disponib atravè Reserve America. Gen plis enfòmasyon sou kan nan pak eta yo ki 
disponib isi la.  
  
Anplis de sa, natasyon disponib nan sèten pak eta. Gen yon lis sit ki gen opòtinite 
natasyon ki disponib isit la.  
  
Prezans nan evènman ak aktivite tankou randone, kan ak natasyon fè pati Defi Santenè 
ajans lan, yon opòtinite pandan yon ane pou vizitè yo genyen yon otokolan komemoratif 
epi patisipe nan yon konkou pou genyen machandiz ak lòt prim Santenè yo.  
  
Biwo Pak, Lwazi ak Prezèvasyon Istorik nan Eta New York  

https://gcc02.safelinks.protection.outlook.com/?url=https%3A%2F%2Fparks.ny.gov%2Fnewsroom%2Fpress-releases%2Frelease.aspx%3Fr%3D1948&data=05%7C02%7CRicardo.Pelaez%40otda.ny.gov%7C2c793e9590e6472a53f608dc7c11f513%7Cf46cb8ea79004d108ceb80e8c1c81ee7%7C0%7C0%7C638521663784067654%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=w%2B8cWX2Qgse4jBdKGIRgefrSYOYliwUHXUZMojsJzso%3D&reserved=0
https://gcc02.safelinks.protection.outlook.com/?url=https%3A%2F%2Fparks.ny.gov%2Fevents%2F&data=05%7C02%7CRicardo.Pelaez%40otda.ny.gov%7C2c793e9590e6472a53f608dc7c11f513%7Cf46cb8ea79004d108ceb80e8c1c81ee7%7C0%7C0%7C638521663784075480%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=nSKDBsBo8chgPanGZ1SyY7KqWxea6wxpfTM1WaWYNaQ%3D&reserved=0

Biwo Pak, Lwazi ak Prezèvasyon Istorik Eta New York la sipèvize plis pase 250 pak, sit 
istorik, santye rekreyatif, teren gòlf, anbakasyon bato ak plis ankò, ki te wè yon kantite 
rekò 84 milyon vizitè an 2023. Pou plis enfòmasyon sou nenpòt nan zòn lwazi sa yo, 
vizite parks.ny.gov, telechaje aplikasyon NY State Parks Explorer la gratis oswa rele 
nan 518.474.0456. Rejwenn nou nan selebre Santenè nou an pandan tout 2024 la, epi 
konekte avèk nou sou Facebook, Instagram, X (anvan li te rele Twitter) ak OPRHP 
Blog.  
  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

